
     Meta il-Papa Franġisku jitkellem mingħajr skritt u jiddjaloga, id-diskors tiegħu għandu r-ritmu ta’ mewġiet mexjin ‘il quddiem, waħda wara l-oħra, li jeħtiġilna nsegwuh bil-għaqal għaliex isostni ruħu mir-relazzjoni ħajja ma’ dawk li magħhom jiddjaloga. Min jinnota, irid joqgħod attent mhux biss għal dak li jingħad, imma wkoll għall-movimenti ta’ rabtiet li jinħolqu. Hekk ġara fit-taħdita li l-Papa għamel lill-Għaqda tas-Superjuri Maġġuri (GĦSM) tal-Istituti  tar-reliġjużi irġiel fi tmiem it-82 Assemblea Ġenerali tagħhom.(1) Bil-qiegħda fosthom stajt ninnota d-djalogu li seħħ. Hawn ser infittex li nfisser kemm nista’ il-għana ta’ dak li ntqal, waqt li nżomm l-istil ta’ kollokwju ħaj u spontanju, li dam sejjer tliet sigħat, F’nofs it-taħdita, kien hemm waqfa ta’ nofs siegħa, li fiha l-Papa waqaf isellem persunalment lis-Superjuri Ġenerali, waqt li ħa “mate’ (għamla ta’ te’), f’atmosfera ta’ mistrieħ u ta’ rikreazzjoni.
     Fil-fatt is-Superjuri kienu talbu biss laqgħa qasira biex isellmulu, iżda l-Papa ried jagħti l-ħin kollu ta’ filgħodu lil din it-taħdita. Iżda ma ried jagħmel ebda diskors, u anqas ma ried jisma’ diskorsi mħejjijin qabel: ried diskursata ħierġa mill-qalb, sinċiera u ħielsa, magħmula minn mistoqsijiet u tweġibiet.

Il-ħin huwa d-9 u 25 minuta. Il-wasla tal-fotografi hija sinjal; li l-Papa wasal fl-Awla l-ġdida tas-Sinodu, fejn hemm jistennewh mal-120 Supoerjur.

Ir-reliġjużi: midinbin u profeti.

     Fid-9.30 preċiż, milqugħ b’ċapċipa, il-Papa qagħad bilqiegħda, ta’ daqqa t’għajn lill-arloġġ u feraħ lilu nnifsu għall “puntwalita’ svizzera”. Kulħadd daħaq. B’dan il-mod il-Papa ried isellem lill-Fra Mauro Joehri, Ministru Ġenerali, tal-aħwa minuri kappuċċini, ċittadin svizzeru, li kien għadu kif intagħżel viċi-president tal-istess Għaqda (SM).
     Wara tislima fil-qosor tal-president, P. Adolfo Nicolas, superjur ġenerali tal-ġiżwiti, u wara dik tas-segretarju ġenerali, P. David Glenday, Kombonjan, il-Papa Franġisku, irringrazzja bis-sempliċita’ kollha u mill-qalb għall-istedina, u mbagħad f’qasir żmien sema’ l-ewwel ġabra ta’ mistoqsijiet. Qabel xejn, ir-reliġjużi staqsew lill-Papa dwar l-identita’ tagħhom u l-missjoni tar-reliġjużi. “X’tistenna mill-ħajja kkunsaġrata? X’titlob mir-reliġjużi? Kieku inti kont minn flokna, kif tilqa’ l-appell tiegħek biex immorru fil-periferiji, biex ngħixu l-Vanġelu sine glossa (kif inhu la iżjed u anqas, anqas), il-profezija evanġelika? X’kont tħossok imsejjaħ li tagħmel?”. Iżjed, “Fejn għandna nqiegħdu  l-aċċent (jew l-emfasi) illum? Liema huma l-prijoritajiet?”
     Il-Papa Franġisku beda biex jgħid li hu ukoll reliġjuż, u għalhekk jaf mill-esperjenza dak li dwaru qegħdin jitkellmu. (2)   L-aħħar papa reliġjuż kien Gregorju XVI, kamaldoliż, I ingħażel fl-1831. Imbagħad semma’ direttament lil Bnedittu XVI: “ huwa qal li l-Knisja tikber permezz tax-xhieda u mhux bil-prożelitiżmu. Ix-xhieda li tista’ tiġbed tassew hija dik marbuta ma’ xeħtiet li m’humiex dawk tas-soltu ;  il-qalb wiesa’ u kbira, iċ-ċaħda (distakk), is-sakrifiċċju, li tinsa lilek innifsek biex titħabat għall-oħrajn. Din hi x-xhieda, il –“martirju” tal-ħajja reliġjuża. Għan-nies hija “daqq tas-sirena (tal-allarm)” Bil-ħajja tagħhom, ir-reliġjużi jgħidu lin-nies:”X’qiegħed jiġri?”. Dawn it-talin jgħiduli xi ħaġa! Daen il-persuni jmorru lil ħinn mix-xefaq tad-dinja! Mela, kompla jgħid il-Papa bil-kelmiet ta’ Benedittu XVI, il-ħajja reliġjuża għandha tkabbar lill-Knisja bil-qawwa tagħha li tiġbed.”(3)
     Għaldaqstant, “Il-Knisja trid tkun xi ħaġa li tiġbdek. Qajjmu lid-dinja! Kunu xhieda ta’ mod ieħor kif timxu, iġġibu ruħkom, tgħixu! Hija ħaġa possibbli li ngħixu mod ieħor minn din id-dinja. Qed nitkellmu minn ħarsa eskatoloġika, mill-valuri tas-Saltna, imlaħħmin hawn, f’din id-dinja. Jeħtieġ li nħallu kollox biex nimxu wara l-Imgħallem. Le, ma rridx ngħid,  mod “radikali”. Mhux ir-reliġjużi biss għandhom jgħixu l-Vanġelu sal-għeruq (fir-radikalita’ tiegħu): din ir-radikalita’ tmiss lil kulħadd. Iżda r-reliġjużi jimxu wara l-Imgħallem b’mod speċjali, mod profetiku. Jien nistenna minnkom dan it-tip ta’ xhieda. Ir-reliġjużi għandhom ikunu irġiel u nisa li jafu jqajjmu d-dinja”.

     Il-Papa reġa’ dar dawra ma’ dawn il-ħsibijiet , stħarriġhom waqt li għarbilhom fil-fond . Tant hu hekk li kompla jgħid: “jeħtieġ li tkunu xhieda tassew ta’stil ta’ ħajja u ta’ mġieba differenti. Imma fil-ħajja mhix ħaġa ħafifa li kollox ikun ċar, preċiż,  maqtugħ ċar u tond u pinġut. Il-ħajja hija kumplikta, magħmula mill-grazzja u mid-dnub. Jekk wieħed ma jidnibx, mhuwiex bniedem. Ilkoll niżbaljaw u jeħtiġilna nammettu d-dgħufija tagħna. Reliġjuż li jagħraf u jistqarr li hu dgħajjef u midneb, ma jiċħadx ix-xhieda li hu msejjaħ biex jagħti, anzi jsaħħaha, u dan jagħmilna tajjebilkoll kemm aħna. Dak li nistenna mela hija x-xhieda. Mir-reliġjużi nixtieq din ix-xhieda speċjali”. 
Naħarbu l-fundamentaliżmu u ndawlu l-ġejjieni
     Waqt li kompla jwieġeb għall-ewwel mistoqsijiet, il-Papa Franġiskun miss wieħed mill-punti, li huwa bħaċ-ċavetta ta’ ħsiebu: “Jiena  nħossni konvint li t-tibdiliet il-kbar tal-istprja ġraw meta r-rejalta ħarsu lejha mhux miċ-ċentru iżda mill-periferija. Hija kwistjoni ta’ interpretazzjoni (ermenewtika): dak li hu, ir-rejalta’, nistgħu nifhmuh biss jekk inħarsu lejh miċ-ċirku ta’ madwar (il-periferija), u mhux meta ħarsitna nitfgħuha fuq ċentru li qiegħed fl-istess minn kollox. Biex tassew nifhmu r-rejalta’, irtridu nżulu mill-pożizzjoni nofsana ta’ kalma u kwiet u nitilqu lejn iż-żona tal-periferija.” (4) Meta tkun fl-ispazju ta’ madwar, fil-periferija tista’ tara u tifhem aħjar, u tagħmel analisi aħjar tar-rejalta’, billi naħarbu miċ-ċentraliżmu u minn kull xejra ideoloġika.”

     Mela: “xejn ma jiswa li tkjun fiċ-ċentru ta’ globu. Biex nifhmu jeħtiġilna “nispostaw” ruħna, naraw ir-rejalta’ minn aktar minn angolu wieħed, minn perspettivi differenti.”(5) Jeħtieġ indarru lilna nfusna naħsbu. Niġbdlkom l-attenzjoni lejn Ittra  ta’ P, Pedro Arrupe, li kien Superjur Ġenerali tal-Kumpanija ta’ Ġesù. Kienet ittra indirizzarta liċ-Centro de Investigacion y Accion Social (CAIS). F’din l-ittra P. Arrupe tkellem fuq il-faqar u qal li hu metħieġ żmien ta’ kuntatt mal-fqar. Għalija dan hu ta’ piż tassew importanti: jeħtieġ li nkunu nafu dak li hu bl-esperjenza, ħudu u agħtu żmien biex tmorru fit-trufijiet biex tkunu tafu tassew ir-rejalta’ u dak li jgħixu n-nies. Jekk dan ma jsirx, nirriskjaw li nkunu ideoloġi astratti jew fundamentalisti, u dan ġid ma jagħmilx.”(6) 
     Imbagħad, il-Papa waqaf fuq kas konkret, l-apostolat taż-żgħażagħ: “Min jaħdem maż-żgħażagħ ma jistax jgħid biss affarijiet  ordnati wisq u mibnijin bħal trattat, għax ħwejjeġ bħal dawn jibqgħu għaddejjein jiżżerżqu minn fuq iż-żgħażagħ. Jeħtieġ lingwaġġ ġdid, mod ġdid kif ngħidu l-affarijiet. Illum Alla qegħed jitlobna li noħoġu mill-bejta, li fiha ninsabu biex inkunu mibgħutin. Dawk imbagħad li jgħixu l-konsagrazzjoni tagħhom fil-klawsura, jgħix din it-tensjoni ġewwenija fit-talb biex il-Vanġelu jkun jista’ jimxi ‘l quddiem. Nistgħu inwettqu l-amar tal-Vanġelu “Morru fid-dinja kollha u xandru l-Vanġelu lil kull ħlejqa” (Mk 16,150, u nagħmluh xi ħaġa lin tista’ tmissha b’idejk, meta nsibu din iċ-ċavetta ta’ tifsir u interpretazzjoni fil-periferiji eżistenzjali u ġeografiċi. Huwa l-mod l-aktar konkret tal-imitazzjoi ta’ Ġesù, li mar lejn il-perifieriji kollha. Jien ma nħossni bl-ebda mod inkwetatlimmur lejn il-periferija: tinkwetawx li tersqu lejn kull bniedem, hu min hu.

     Mela, liema hi l-prijorita’ tal-ħajja kkonsagrata?  Wieġeb il-Papa: “Il-periferija tas-Saltna ma nistgħux impartuha. L-aċċent irridu nqgħeduh fuq li nkunu tassew profeti, u mhux billi nilgħabuha ta’ profeti. Naturalment, ix-xitan iġibilna t-tentazzjonijkiet tiegħu, u din hi waħda minnhom, li tilgħabu ta’ profeta bla ma tkun, tilbes  ix-xeħtiet ta’ profeta. Iżda ma’ tistgħax tilgħab b’dawl l-affariojiet. Jien innifsi rajt ħwejjeġ li jsewdulek qalbek f’dil ħaġa. Le: ir-reliġjużi, irġiel u nisa, huma nies li jdawlu l-ġejjieni.”
Fl-intervista li ta liċ-Civilta’ Cattolica, il-Papa Franġisku, kien qal ċar u tond li r-reliġjużi huma msejħin għall-ħajja profetika. Dan hu li jagħżilhom: Li jkunu profeti li jixhdu kif Ġesù għex f’din id-dinja, u li jħabbru kif għad tkun is-Saltna t’Alla fil-milja tagħha. Qatt m’għandu reliġjuż iċedi l-profezija…Niftakru f’dak li għanlu tant qaddisin kbar irħieb, relijużi, irġiel u nisa, sa minn Sant Anton Abbati. Tkun profeta jista jfisser xi drabi tagħmel ħoss, ma nafx kif din…Il-profezija tagħmel ħoss, storbju, xi ħadd jgħid burdell. Iżda fis-sewwa il-kariżma tagħha huwa li tkun ħmira: il-profezija tħabbar l-ispirtu tal-Vanġelu”.(7)
Mela allura, kif inkunu profeti u ngħixu l-kariżma tagħna reliġjuż partikulari? Skond Papa Franġisku jeħtieġ, “ insaħħu dak li hu istituzzjonali fil-ħajja kkunsagrata u ma nħawdux l-Istitut mal-ħidma apostolika. L-ewwel wieħed jibqa, it-tieni tgħaddi.” Jissokta l-Papa “il-kariżma jibqa, huwa qawwi, l-opra tgħaddi. Kultant iħawdu l-Istitut u l-opra. L-Istitut joħloq, ifittex dejjem toroq ġodda. Hekk ukol dak li huma l-periferiji jinbidlu, u nistgħu nagħlu lista dejjem oħra.”

 “Il-kariżma mhux flixkun ilma msoffi”

     Hawnhekk il-mistoqsijiet daru mas-suġġett tal-vokazjonijiet. Qed nassisti għal bidla mill-qiegħ tal-ġografija umana tal-Knisja, u għaldaqstant ukoll tal-Istituti reliġjużi. Qed jiżdiedu l-vokazzjonijiet fl-Afrika u fl-Asja, li weħdihom huma l-biċċa l-kbira tal-għadd totali. Dan kollu  jġib miegħu sfidi serji: l-inkulturazzjoni tal-kariżma, id-dixxerniment tal-vokazzjoni u l-għażla tal-kandidati, l-isfida tad-djalogu bejn ir-reliġjonijiet, it-tiftix boex ikunu rappreżentati b;mod aktar ġust l-organi tat-tmexxija tal-Istituti, u  b’mod aktar wiesa’, fl-istruttura tal-Knisja. Il-Papa staqsewh xi direzzjoni f’din is-sitwazzjoni.
     Il-Papa jistqarr li jaf sewwa kemm tbiddlet il-ġografija tal-ħajja kkunsagrata u li “n-nies ta’ kull kultura jistgħu jiġu msejħa mill-Mulej, li jista’ jqajjem aktar vokazzjonijiet f’naħa jew oħra, kif irid. Xi jrid il-Mulej  bil-vokazzjonijiet li ji għatilna mill-Knejjes aktar żgħażagħ? Ma nafx. Imma nistaqsi lili nnifsi. Jeħtieġ nistqasuha. F’dan kollu hemm ir-rieda tal-Mulej. Hemm Knejjes .i qegħdin jagħti frottijiet ġodda. Forsi żmien ilu ma kenux daqshekk għaammiela; illum huma. Dan kollu jġegħelna naħsbu mill-ġdid kif ninkulturaw il-kariżma. Il-kariżma hu wieħed, imma, kif kien jgħid Sant Injazju, irridu ngħixuh skond il-postijiet, iż-żminijiet, il-persuni. Il-kariżma mhux xi flixkun ilma msoffi Jeħtieġ ngħixuh bil-qaww, u naqrawh fid-dawl tal-kulturi ukoll. Jekk nagħmnlu hekk, tgħiduli, hemm ir-riskju li niżbaljaw, li nagħmlu l-iżbalji.  Ir-riskju qiegħed hemm. Żbaji nagħmlu dejjem mingħajr ebda dubju, m’għandiex xi ngħid. Imma b’daqshekk m’għandix nieqfu, għax imbagħad nissugraw nagħmlu żbalji akbar. Tant hu hekk, li rridu dejjem nitolbu maħfra u b’ħafna mistħija nħarsu lejn il-fallimenti apostoliċi li kienu kkaġunati min-nuqqas ta’ almu. Niftakru, ngħidu aħna, fl-idejat ta’ pijunier li kellu Matteo Rucci, u li fi żmienu ħallewhom jintilfu.”(8)
 “M’inix nitkellem fuq xi adattament folkloristiku għall-użanzi”, kompla l-Papa. Hija kwistjoni ta’ mentalita’, ta’ mod kif taħseb.Per eżempju: jeżistu popli li  jaħsbu b’mod aktar konkret milli astratt, jew li għall-inqas għandhom tip ta’ astrazzjoni differenti minn dik tal-Punent. Bħala provinċjal tal-Ġiżwiti fl-Arġentina, jien stess għext din id-differenza. Niftakar xi sforzi kellna nagħmlu, naħa u oħra, biex niddjalogaw flimkien anki fuq ħwejjeġ sempliċi tal-ħajja ta’ kuljum, ma wieħed mill-aħwa ġiżwiti li kien ġej miż-żona tal-Ġwarani’, nies li żviluppaw mod ta’ ħsieb konkret ħafna. Jeħtieġ li ngħixu b’kuraġġ u nilqgħu dawn l-isfidi fuq suġġetti mportanti wkoll. F’kelma waħda, ma nistax nifforma persuna bħala reliġjuż mingħar ma nqis il-ħajja, l-esperjenza, il-mentalita’ u l-kuntest kulturali tiegħu. Din hija t-triq. Dan għamlu ir-reliġjużi missjunarji l-kbar. Jiġuni f’moħħi l-avventuri mhux tas-soltu tal-ġiżwita Spanjol Segundo Llorente, missjunarju tal-azzar u kontemplattiv fl-Alaska, li mhux biss tgħallem l-ilsien, imma wkoll il-ħsieb konkret ta’ niesu.(9) Għalhekk hija ħaġa fudamentali li tqegħed fil-kuntest (tinkultura) il-kariżma; dan ma jfissier qatt li tirrendih relattiv. M’għandniex nirrendu l-kariżma riġidu u nlibbsuh libsa waħda. Meta l-kulturi tagħna nagħmluhom ta’ sura waħda, noqtlu l-kariżma – temm il-Papa b’ton deċiż, filwaqt li wera l-bżonn li “fil-gvern ċentrali tal-ordnijiet u l-Kongregazzjonijiet inqiegħdu persuni ta’ kulturi differenti, li jfissru b’manjieri differenti kif tgħix il-kariżma”.
     Mingħajr dubju, il-Papa jaf bir-riskji, ukoll f’dak li għandu x’jaqsam  mad-“dħul ta’ vokazzjonijiet ġodda” fil-Knejjes  l-aktar żgħażagħ. Fost ħwejjeġ oħra, huwa fakkar li fl-1994, fil-kwadru tas-Sinodu ordinarju dwar il-ħajja kkunsagrata u l-missjoni tagħha, l-isqfijiet Filippini, ikkundanaw il-“kummerċ tan-novizzi (nisa)”, jiġifieri il-wasla ta’ Kongregazzjonjiiet barranin bla għadd, li fetħu djarfl-. Jeħtiġilna arċipelagu biex jiġbru l;-vokazzjoijiet u jibgħatuhom joqogħdu fl-Ewropa. “Jeħtieġ li nżommu għajnejna miftuha fuq sitwazzjonijiet bħal dan” qal il-Papa.
Imbagħad tkellem ukoll dwar il-vokazzjoni tal-fratelli u, b’mod ġenerali, tar-reliġjużi li mhumiex qassisin. Iħossu dispjaċut li ma ġiex żviluppat fi żmienna għarfien xieraq ta’ din is-sejħa speċifika. Semma’ dokument dwarha li qatt ma deher, u li jista’ forsi jerġa’ jkun użat biex jitkompla u jiġi fi tmiemu u hekk imexxi riflessjoni, li aktar taqbel. Hawnhekk il-Papa dawwar ħarstu lejn il-kardinal Joao Braz de Aviz, prefett tal-Kongregazzjoni tal-Istituti tal-Ħajja Kunsagrata u tas-Għaqdiet ta’ Hajja Apostolika, u lejn is-Segretarju tal-istess Kongregazzjoni, Mons. Jose Rodrigfuez Carballo, li kienu fl-assemblea, u hekk stedinhom biex jikkunsidraw il-kwistjoni. Temm jgħid: “Ma naqbel xejn mal-ideja li l-kriżi tal-vokazzjoni tar-reliġjużi li mhmiex qassisin huwa sinjal taż-żminijiet bħallikieku dan it-tip ta’ sejħa spiċċat .  Jekk xejn, irridu nifhmu Alla x’qiegħed jitlobna.” Dwar il-kwistjoni jekk fratelli reliġjużi f’ordnijiet klerikali, il-Papa wieġeb li din hija kwistjoni kanonika, li trid tiġi kkunsidrata f’dak il-livell. 

 “Il-formazzjoni hija biċċa xogħol ta’ artiġjan mhux ta’ pulizija”

     Imbagħad il-Papa Franġisku sema’ xi mistoqsijiet dwar il-formazzjoni. Iwieġeb fil-ħin u jagħti ħjiel ta’prijorita’: “Il-formazzjoni tal-kandidati hija ħaġa tal-bażi. Il-kolonni tal-formazzjoni huma erba’: spiritwali, intellettwali, komunitarja u apostolika. Jeħtieġ nissielti kontra l-ħares : ix-xbiha tal-ħajja reliġjuża bħala kenn u konfort quddiem id-dinja “ta’ barra” diffiċli u kumplikat. L-erba’ kolonni jridu jintisġu flimkien sa mill-ewwel jum tad-dħul fin-novizzjat, u mhux  iseħħu waħda wara l-oħra. Irid ikun hemm nisġa tal-erba’ f’daqqa”.

     Il-papa jaf li l-problema tal-formazzjoni llum m’hix ħaġa ħafifa biex tipprova tħollu:” Il-kultura tal-lum hija ferm aktar għanja u fiha konflitti wisq aktar minn dik li għexna aħna, fi żmienna, snin ilu. Il-kultura tagħna kienet aktar sempliċi u aktar ordnata. Illum l-inkulturazzjoni titlob li nġibu ruħna mod ieħor. Per eżempju:ma tistax tħoll il-problemi biss billi ma tippermettix (proibendo) li ssir it-tali jew it-tali ħaġa. Irridu niddjaloġaw ħafna, u nitqabdu ħafna. Biex neħilsu mill-problemi, f’xi djar tal-formazzjoni, iż-żgħażagħ jagħfsu snienhom, jippruvaw li ma jagħmlux żbalji ovvji, li joqogħdu għar-regoli b’ħafna tbissim, waqt li jistennew il-ġurnata li jgħiduhom: “Tajjeb, issa spiċċajt il-formazzjoni “. Din iprokrisija frott tal-klerikaliżmu, wieħed mill-gwaj tal-biża’. Dan għidtu diġa lill-isqfijiet tal-Kunsill tal-Isqfijiet ta’ l-Amerika Latina (Celam) is-sajf li għadda ġo Rio de Janeiro. Jeħtieġ nirbħu għal kollox dit-tendenza tal-klerikaliżmu ukoll fid-djar tal-formazzjoni u fis-Seminarji. Niġbor  kollox fi ftit kliem f’parir li darba tani wieħed żgħażugħ; ‘jekk trid timxi ‘l quddiem, aħseb ċar u tkellem b’mod oskur”. Kienet stedina ċara għall-ipokrisija. Jeħtieġ inbarruha akkost ta’ kollox.” Ġewwa Rio, fis-sewwa, il-papa qal li jsib fil-klerikaliżmu waħda mill-kawżi “tan-nuqqas ta’ maturita’ u tal-liberta’ nisranija” tal-poplu t’Alla”.(10)
Għaldaqstant,”Jekk is-Seminarju hu kbir wisq, jeħtieġ li jkun hemm komunitajiet bin-nies li jiffurmaw (formatori) u li jafu jkunu għajnejhom miftuha u jimxu wara l-persuni. Id-djalogu jrid ikun serju, bla biża’, sinċier. Jeħtieġ ukoll inqisu li l-lingwaġġ taż-żgħażagħ fil-formazzjoni illum huwa ieħor minn dak ta’ dawk li ġew qabilhom: qegħdin ngħixu fi żmien ta’ bidla epokali (cambiamento d’epoca). Il-formazzjoni hija biċċa xogħol ta’ artiġjani mhux ta’ pulizija. Jeħtieġ li nifurmaw il-qalb. Inkella niffurmaw mostri żgħar. U mbagħad dawn il-mostri żgħar jiffurmaw il-poplu t’Alla. Din il-ħaġa tqajjimli ġismi xewk xewk, tassew.”

Il-Papa mbagħad insista li l-formazzjoni m’għandhiex tkun indirizzata biss lejn l-iżvilupp personali, iżda lejn il-mira aħħarija: il-poplu t’Alla. Meta niffurmaw il-persuni, irridu naħsbu f’dawk li ser ikunu mibgħtin lilhom: “Jeħtieġ dejjem naħsbu fil-fidili, fil-poplu fidil ta’ Alla, Jeħtieġ niffurmaw persuni li jkunu xhieda tal-qawmien mill-mewt ta’ Ġesù. Min jifforma għandu jaħseb li l-pġersuna li qiegħda fil-formazzjoni għad tkun imsejħa biex tieħu ħsieb il-poplu t’Alla. Irridu dejjem naħsbu ġol-poplu ġewwa fih. Nftakru f’dawk ir-reliġjużi li għandhom qalbhom qarsa bħall-ħall:mhumiex magħmulin għall-poplu. F’kelma waħda: m-għandniex niffurmaw amministraturi, “managers’ imma missirijier, aħwa, sħab tul il-mixja.”

Fl-aħħarnett, Papa Franġisku ried jiġbed l-attenzjoni fuq riskju ieħor: “Jekk żagħżugħ ġie mitlub iħalli Isttitut reliġjuż minħabba xi problem ta’ formazzjoni u għal raġunijiet serji, u mbagħad jiġi aċċettat f’seminarju: dan problem kbir ieħor. M’inix nitkellem dwar persuni li jammettu li huma midinbin: aħna lkoll midinbin, imma m’aħniex ilkoll korrotti. Nilqgħu lill-midinbin, iżda mhux lill- korrotti.” Hawn il-Papa fakkar fid-deċiżjoni kbira ta’ Benedittu XVI biex jiffaċċja kasi t’abbuż: “ għandha sservina ta’ eżempju biex ikollna kuraġġ li nieħda l-formazzjoni persunali bħala sfida filwaqt li nżommu dejjem f’moħħna il-poplu t’Alla”.

Ngħixu ta’ aħwa “u nżegħelu bil-konflitti”.

Is-Sinodu dwar l-Evanġelizzazzjoni Ġdida kien talab lir-reliġjużi biex ikunu xhieda tas-setgħa tal-Vanġelu li jagħmilna aktar bnedmin permezz tal-ħajja tal-aħwa (fraternal).   Il-Papa ġie mistoqsi xi domandi, Imnebbħin minn dan l–appell

Dwar il-ħajja tal-aħwa tar-reliġjużi: “Kif  nistgħu inħarsu bla ma nifirdu l-impenji tal-missjoni u dawk tal-ħajja komunitarja? Kif nikkumbattu t-tendenza għall-individwaliżmu? Kif inġibu ruħna ma;-aħwa li qegħdin f’diffikulta’ jew li qed jgħixu inkella joħolqu konflitti? Kif norbtu flimkien tweġiba kif għandha tkun u ħniena quddiem każi diffiċli?”

Il-Papa Franġisku fakkar li l-jum ta’ qabel laqgħa lil-prijur ta’ Taize’, Frere Alois: “ Taize’ hemm irħieb kattoliċi, kalvinisti, luterani…iloll jgħixu ħajja tassew ta’ aħwa. Huma arblu apostoliku impġressjonanti għaż-żgħazagħ. Il-ħajja ta’ aħwa għandha qawwa kbira ħafna li ssejjaħ u tiġbor flimkien. Il-mard ta-fraternita, min-naħa l-oħra, għandu qawwa qerrieda. It-tentazzjoni kontra l-għaqda tal-aħwa, hija l-akbar xkiel fil-mixja tal-ħajja kkunsagrata. It-tendenza individwalista fl-aħħar mill-aħħar hija mod kif ma ġġorx il-pis tal-ħajja ta’ aħwa flimkien. San Ġwann Berchmans(11) kien jgħid li għalih l-akbar penitenza kienet sewwasew il-ħajja komunitarja. Kultant hija ħaġa iebsa li tgħix ta’ aħwa, imma, jekk ma ngħixuhiex, ma nġibux frott, il-ħidma, anke dik “apostolika”, tista’ ssir ħarba mill-ħajja fraterna. Jekk wieħed ma jkunx jista’jgħix  il-ħajja ta’ aħwa, ma jistax jgħix il-ħajja reliġjuża.:

“Il-fraternita’ reliġjuża – kompla jgħid il-Papa – minkejja d-differenzi kollha li jita’ jkun hemm, hija esperjenza ta’ mħabba li tisboq il-konflitti.  Il-konflitti fil-koumitajiet  ma nistgħux inwarrbuhom għal kollox: f’ċertu sens, għandhom jeżistu, jekk il-komunita’ t tassew tgħix relazzjonijiet sinċieri u lejali. Hekk hi l-ħajja. Jekk nimmaġinaw komunita’  fejn l-aħwa  jgħixu bla diffiklutajiet, ma nkunux qed naħsbu bis-sens, u komunita; bħal din ma tagħmilx ġid. Jekk f’komunita’ m’hemmx konflitti li jweġgħu lill-aħwa, ifissere li tonqosx xi ħaġa. Fil-fatt ir-rejalta’ turi li f’kull familja u fil-gruppi umani kollha hemm mil-kunflitt. Il-kunflitt irridu naċċettawh u mhux ma nagħtux kasu. Jekk naħbuh, jagħmel ċerta pressjoni u mbgħad jisplodi. Ħajja mingħajr kunflitti mhix ħajja.”

Hawn valur kbir fin-nofs, Nafu li wieħed mill-prinċipji fundamentali tal-papa Franġisku huwa li “l-unita’ tisboq lill-kunflitt”. Il-kelma tiegħu lir-reliġjużi rridu naqrawha fid-dawl ta l”Evangelii gaudium” (nri 226-230), fejn jitlob li “naċċettaw u nissapportu l-kunflitt, inħolluh u nibdluh għal kollox, F’ħolqa li turbot ma proċess ġdid” (n.227) Irridu niftakru li fil-fehma ta’ Bergoglio, l-iżvilupp personali mhu qatt biċċa xogħol individwali biss, imma kollettiva, komunitarja.(12) F’dan is-sens, il-kunflitt jista’, anzi għandu jiżviluppa ruħu fi proċess ta’ maturita’ dejjem akbar.

Hu x’inhu jeħtieġ li nsegwuh il-kunflitt:”Qatt ma għandna nġibu ruħna bħall-qassis jew il-levita tal-parabbola tas-Samariotan it-Tajjeb li sempliċement jibqgħu għaddejjin.  x’nagħmlu mela? Qed niftakar –jgħid il-Papa- fl-istorja ta’ ġuvni ta’ 22 sena li kien għaddej fil-fond ta’ kriżi ta’ depressjoni. M’hux qed nitkellem fuq reliġjuż, imma fuq ġuvni li kien jgħix m’ommu armla u li kienet tasel il-ħwejjeġ ta’ familji sinjuri. Dan il-ġuvni ma baqax mur għx-xogħol u kien jgħix fiċ-ċpar tax-xorb. L-omm ma setgħet tagħmel xejn: biss kul;l filgħodu qabel toħroġ kienet tħares lejh b’ħarsa hekk ħanina. Dal ġuvni illum huwa persuna importanti: għeleb dik il-kriżi, għax dik il-ħarsa t’ommu fl-aħħar ċaqalaitu sewwa, Hekk, jeħtieġ li nerġgħu insibu l-ħlewwa tal-ħniena, saħansitra ħniena tal-omm. Naħsbu fil-ħlewwa ta’ ħniena li għex San Franġisk, ngħidu aħna. Din il-ħniena ħelwa tgħin biex negħlbu l-kunflitti.jekk imbagħad dan mhux biżżejjed, forsi jista’ jkun il-każ li wieħed ibiddel il-komunita’”.

“Veru, kompla PapaFranġisku, kultant aħna krudili ħafna. Ngħaddu mit-tentazzjoni komuni li nikkritikaw għax nieħdu sudisfazzjon persunali jew biex naqilgħu xi vantaġġ għalina nfusna. Xi drabi l-kriżijiet tal-fraternita’ jiġu mid-dgħufija tal-persunalita, u f’dan ilk-kas neħtieġu l-għajuna ta’ professjonista, ta’ psikologu. M’għandniex nibżgħu minn dan; m’għadniex nibżgħu li bilfors naqgħu fil-psikoloġiżmu. Iżda qatt ma għandna nġibu ruħna bħala mgħallmin quddiem il-kunflitt ta’ wieħed mill-aħwa. Jeħtieġ li ndaħħlu l-qalb ukoll.

“Il-fraternita’ hija ħaġa dlikata ħafna. Fl-innu tal-Ewwel Vespri tas-solennita’ ta’ San Ġużepp tal-brevjar arġentin, nitolbu lill-Qaddis biex jgħasses fuq ilk-Knisja B’”ternura di eucaristia”, “ħlewwa ewkaristika”.(13) Hekk għadna nittrattawhom lill-aħwa: bi ħlewwa ewkaristika,  jeħtieġ li nżegħelu bil-kunflitt. Niftakar meta Pawlu VI irċieva ittra ta’ tifel b’ħafna tpinġijiet. Pawlu VI qal, li fuq l-iskrivanija tiegħu fejn jaslu biss ittri bil-problemi, ittra bħal dik għamlitlu ħafna tajjeb. Il-ħlewwa tagħmlilna tajjeb. Il-ħlewwa ewkaristika ma tgħattix il-kunflitt, imma tgħin biex naffaċċawh ta’ bnedmin.”

Ir-relazzjonjiet reċiproċi bejn ir-reliġjużu u l-Knejjes lokali.

Hawnhekk is-Suprjuri Ġenerali għamlu xi mistoqsijiet lill-Papa dwar il-komunitajiet reliġjużi u l-inserzjoni tagħhom fil-Knejjes tal-post, u dwar ir-relazzjonijiet mal-isqfijiet: kif jistgħu jiġu mħarsa u mmexxijin ‘il quddiem għall-ġid tal-Knisja tal-post il-kariżmi tal-Istituti diversi? Kif ngħinu tikbar il-għaqda bejn il-kariżmi differenti u lforom ta’ ħajja konsagrata ħalli nimxu lkol ‘il quddiem u niżviluppaw aħjar il-missjoni tagħna? 
Il-Papa Franġisku wieġeb li minn ħafna snin ‘l hawn hemm it-talba biex jerġgħu jiġi riveduti il-kriterji  li fuqhom  għandhom iseħħu r-relazzjonijiet bejn l-isqfijiet u r-reliġjużi fil-Knisja, li ġej maħruġa fl-1978 mill-Kongregazzjoni tar-reliġjużi u tal-Kungregazzjoni tal-Isqfijiet (Mutual relations). Il papa jifhem li issa wasal iż-żmien biex ‘dak id-dokument kien tweġiba għal ċertu żmien u m’għadux aktar attwali. Il-kariżmi tal-Istituti diversi għndhom ikunu riswettati u mmexxijjin ‘il quddiem għaliex hemm bżonnhom fid-djoċesijiet. Naf bl-esperjenza –kompla l-Papa-bil-problemi li jistgħu jinqalgħu bejn l-isqof u l-komunitajiet reliġjużi.” Per eżempju, “jekk xi darba jiddeċiedu li jħallu opra għax m’għandhomx reliġjużi, l-isqof isib ruħu minnufiħ bil-patata taħraq f’idu. Jien kelli esperjenzi iebsin f’din il-ħaġa. Qaluli li l-opra kienet waslet biex tingħalaq u ma kontx naf x’ser nagħmel. Darba minnhom saħansitra qaluli wara li kien diġa kollox lest. Min-naaa l-oħra nista nitkellem fuq kasi oħrajn pożittivi ħafna. Insomma, nafhom il-problemi, imma nafu ukoll li l-isqfijiet mhux dejjem jifhmu l-kariżmi u l-opri tar-reliġjużi. Aħna l-isqfijiet irridu nifhmu li l-pġersuni kkonsagrati mhumiex materjal ta’ għajnuna, imma kariżmi li jagħnu lid-djoċesi. Hija ħaġa ta’ siwi li l-komunitajiet reliġjużi jinserixxu ruħhom fid-djoċesi. Jeħtieġ insalvaw id-djalogu bejn l-isqof u r-reliġjużi biex nevitaw, li għax ma jifmhux il-kariżmi, iqisuhom biss bħala għodda utli”. Għalhekk il-Papa ħalla f’isejn il-Kongregazzjoni tar-reliġjużi ix-xogħol li terġa’ tibda mill-ġdid ir-riflessjoni fuq id-dokument Mutuae relationes, u l-ħidma ħalli jiġi rivedut.

Il-fruntieri tal-missjoni: emarġinazzjoni, kultura u edukazzjoni.

Il-mistoiqsijiet tal-aħħar kellhom x’jaqsmu mal-fruntieri tal-missjoni tal-persuni kkunsagrati. Il-Papa ta’ spiss  semma (l-bżonn) li “joħorġu”, “imorru” , u “l-fruntieri”. Għalhekk is-superjuri Ġenerali staqsewliema huma dawn il-fruntiei li lejhom jeħtieġ joħorġu: “ kif tara l-ħajja kkunsagrata fir-rejaltajiet ta’ esklużjoni li jeżistu fid-dinja tagħna? Ħafna Istituti jagħmlu ħidma ta’ edukazzjoni: x’jidhirlek dwar dan it-tip ta’ servizz? Xi tgħid lir-reliġjużi li jinsabu mpenjati f’dan il-kamp?”
L-ewwelnett il Papa jtenni li mingħajr dubju jiqgħu il-fruntieri tal-ġografija, u li jeħtieġ inkunu lesti għall-mobilita’ Iżda hemm ukoll il-fruntieri simboliċi, li mhumiex magħmulin u lest u mhumiex xorta għal kulħadd,” imma li rriudu nfiuttxuhom fil-bażi tal-kariżmi ta’ kull Istiutut, Għalhekk jeħtieġ li niddixxernu kollox skond il-kariżma speċifiku. Mingħajr dubju ir-rejaltajiet ta’ esklużjoni jibqgħu il-prioritajiet li l-aktar jgħoddu, imma jitolbu dixxerniment. L-ewwel kriterju hu li jintbagħtu f’dawn il-postijiet (sitwazzjonijiet) ta’ esklużjoni u ta’ emarġinazzjoni l-aħjar nies, dawk li għandhom l-aktar kwalitajiet. Huma sitwazzjonijiet ta’ riskju akbar li jitolbu kuraġġ u ħafna talb. Jeħtieġ li s-superjur jjissieħeb man-nies impenjati f’dan ix-xogħol” Dejjem hemm ir-riskju, fakkar il-papa, li maqbudin minn buffura ta’ entużjażmu, jibgħatu fil-fruntieri tal-emarġinazzjoni, reliġjużi ta’ rieda tajba, li ma jkunux adattat għal dawn is-sitwazzjonijiet. M”għandniex nieħdu deċiżjonijiet fil-kamp tal-emarġinazzjoni mingħajr ma niżguraw ruħna li jkun hemm dixxerniment u akkumpanjament kif imiss.”
Ma ġenb din l-isfida tal-emarġinazzjoni il-Papa qiegħed żewġ sfidi oħra ta’ siwi: dik kulturali u dik edukattiva fl-iskola u fl-universita’. F’dan is-s-ttur il-ħajja kkunsagrata tista’ toffri sewrvizz kbir li ma ngħidlekx. Il-Papa faker: “Meta il-patrijiet taċ-Civilta’ Cattolica ġew iżuruni, kellimthom dwar il-fruntieri tal-ħsieb, tal-ħsieb waħdani u dgħajjef Irrakkmandajtilhom dawn il-fruntieri, Hekk kif ir-Rettur Maġġur tas-Sależjani jaf li għalihom kollox beda imsejjes fuq ħolma edukattriva tal-fruntiera, il-ħolma ta’ Don Bosco li mbotta lis-Sależjani tiegħu sal-periferiji ġografiċi tal-Patagonia. Nistgħu inġibu eżempji oħra.”

Skond il-Papa il-pilastri tal-edukazzjoni huma:” li ngħaddu tagħrif, ngħaddu s-snajja (modi di fare), ngħaddu l-valuri. Permezz ta’ dawn nitrasmettu l-fidi. L-edukatur irid ikun fuq l-istess livell ta’ dawk li jeduka, irid jistaqsi lilu nnifsu kif ixandar lil Ġesù lill-ġenerazzjoni li titbiddel.” Imbagħad insista: Il-ħidma edúkattiva llum hija missjoni-muftieħ, muftieħ, muftieħ!” U semma xi esperjenzi tiegħu Buenos Aires dwar il-preparazzjoni meħtieġa biex jilqa’ f’kuntesti edukattivi tfal żgħar, tfal u żgħażagħ li jgħixu f’sitwazzjonijiet kumplikati, l-aktar fil-familja; niftakar il-kas ta’ tifla qalbha sewda ħafna li fl-aħħar fetħet qalbha mal-għalliema dwar il-kawża tas-swied il-qalb tagħha: “l-għarusa t’ommi ma tħobbnix”. Il-persentaġġ ta’ tfal li jitgħallmu fl-iskejjel u li għandhom ġenituri mifrudin huwa għoli ħafna. Is-sitwazzjonijiet li qegħdin ngħixu fihom illum jagħmlulna sfidi ġodda li ħalina si drabi huma saħansitra tqal biex tifhimhom. Kif inħabbru l-Kristu lil dawn is-subien u bniet? Kif inxandtu l-Krvistuy lill-ġenerazzjoni li qed titbiddel? Jeħtieġ li ngħassu li ma mmorrux nagħtuhom tilqima kontra l-fidi.”(14)
     Meta għaddew tleit sigħat, fin-nofs siegħa, il-Papa stqarr li jiddispjaċih li kellu jagħlaq din id-diskursata: ‘inħallu mistoqsijietr oħra għad-darba li ġejja”, qal bi tbissima. Qalilhom li d-dentist kien qed jistennih. Qabel ma sellem lis-Superjuri Ġenerali preżenti, kellu aħbar: is-sena 2015 ser tkuns sena ddedikata għall-ħajja kkunsagrata. Dawn il-kjelmiet ġew milqugħa b’applaws kbir. Il-Papa ħares bi tbissim lejn il-Prefett u s-Segretarju tal-Kongregazzjoni tar-reliġjużi u tal-istituti sekulari u :”taħti proposta tagħhom: meta jiltaqgħu dawn it-tnejn, huma perikulużi” tenna waqt li qajjem il-ferħ tal-assemblea kollha. 
Qabel ma ħalla l-awla, tenna: Niżżikom ħajr, grazzi ta’ dan l-att ta’fidi li għamiltu f’fin il-laqgħa. Grazzi ta’ dak kollu li tagħmlu, tal-ispirtu tagħkom ta’ fidi u tat-tħabrik biex taqdu. Grazzi tax-xhieda tagħkom, għall-martri li ta’ kull ħin tagħtu lill-Knisja u ukoll ta’ l-umiljazzjonijiet li minnhom tridu tgħaddu: hija t-triq tas-Salib. Grazzi minn qalbi.

NOTI.
1. Il-laqgħa nżammet mis-27 sad-29 ta’ Novembru fis-Salesianum, Ruma. Kienet laqgħa bbażata fuq tliet esperjenzi li mexxew ir-riflessjonijiet li ġew wara. Il-P. Janson Herve’ tal-Fratelli Żgħar ta’ Ġesù, tkellem dwar “id-dwal li jgħnuni ngħix dan il-qadi ta’ ħuti u dwar kif il-Papa Franġisku jsaħħaħ it-tama tiegħi’. Il-Fratell Mauro Joehri, kappuċċin, spjega kif “il-Papa Franġisku qiegħed  inebbaħni u jisfidani  fis-servizz ta’ animatur tal-Ordni tiegħi.” Fl-aħħarnett, il P Hainz Kuelike, tas-Soċjeta’ tal-Verb Divin, waqaf fuq it-tmexxija tal-Kongregazzjoni reliġjuża missjunarja f’kuntest internazzjonali u inter-kulturali fid-dawl tal-eżempju tal-Papa Franġisku”.

